
5-SHO‘BA TABIIY FANLARNI O'QITISHNING DOLZARB MUAMMOLARI VA
INNOVATSION PEDAGOGIK TEXNOLOGIYALAR

KOMPYUTER ORQALI RAG‘BATLANTIRISH USULIDAN FOYDALANGAN HOLDA
O‘QUVCHILARNI KIMYO FANIDAN BILIMLARNI BAHOLASH
G.Q.Bobomurodova, Xudoynazarova G.A.

Buxoro davlat universiteti

O‘zbekiston mustaqillikka erishgach, hayotimizning barcha jabhalarida bo‘lganidek, ta’lim
tizimida ham islohotlar yo‘lga qo‘yildiki, bunda ta’lim-tarbiya jarayoniga zamonaviy axborot
texnologiyalarini olib kirish, ta’limni kompyuterlashtirish muammolarini hal qilish muhim
ahamiyat kasb etadi. Bu borada O‘zbekiston Respublikasi Prezidenti Sh.Mirziyoevning “Oliy va
o‘rta maxsus ta’lim soxasida boshqaruvni isloh qilish chora-tadbirlari to‘g‘risidagi Farmoni ijrosini
ta’minlash maqsadida ta’limning yangi pedagogik texnologiyalari va o‘qitish uslublarni joriy
etishning xalqaro tashkil etish, o‘quv rejalari va fan dasturlarini takomillashtirish, o°qitishning
zamonaviy shakllari va axborot — kommunikatsiya texnologiya vositalarini joriy etgan holda o‘quv
jarayonini sifat jihatdan yangilash bugungi kunning dolzarb muammolaridan biridir” 2019 yil 11
iyuldagi PF-5763 sonli qarorida ham alohida ta’kidlab o‘tilgan.

Ta’lim tizimini tubdan isloh etish o‘quvchi — yoshlarmizning ongi tafakkur va
dunyoqarashini o‘zgartirish, kelajagiga bo‘lgan ishonchini oshirishning eng muhim omili va
mustahkam asosiga aylantirishda o‘qgituvchilarning ham hissasi katta hisoblanadi.

Mazkur vazifalarning muvaffaqiyatli hal etilishida yana bir omilning mavjudligi, ya’ni,
uzluksiz ta’lim tizimi xodimlari, pedagog — o‘qituvchilar tomonidan zamonaviy ta’lim
texnologiyalarining mohiyatidan xabardorliklari hamda ularni ta’lim jarayonida samarali qo‘llay
olishlari, shuningdek, ta’lim jarayonini tashkil etishga nisbatan ijodiy yondashuvning qaror topishi
muhim ahamiyat kasb etadi. Bulardan ko‘rinadiki, hozirgi paytda ta’limga axborot texnologiyalarini
jadal tatbiq etish, ta’lim jarayonini kompyuterlashtirish etakchi pedagogik-uslubiy g‘oyaga
aylangan. Navbatdagi asosiy vazifa axborot texnologiyalari va kompyuterlashtirish bo‘yicha
erishilgan natijalarni umumlashtirish yo‘li bilan yaxlit pedagogik-uslubiy nazariyani asoslashdan
iborat. Bu borada barcha fanlar bo‘yicha o‘tiladigan dars jarayonida axborot texnologiya va
kompyuter xizmatidan foydalanish, shu orqali fanning sermazmun qirralarini ochib berish hamda
ular ongida kimyo sohasiga tegishli bo‘lgan ma’lumotlarni to‘laligicha, butunligicha qabul qilishi,
mustaqil mushohida yuritishiga kelajakda olgan bilimlarini hayotga tatbiq qila oladigan
mutaxassislar tayyorlashga imkon yaratish fan o‘qituvchilarning zimmasiga ulkan vazifalarni
yuklaydi.

O*quvchining qobiliyatini o°z kuchi bilan yuzaga chiqishiga yordamlashish zarur. Ular
o‘zlarida mavjud bilimlarni fan yangiliklari bilan boyitib, fanning ochilmagan qirralarini
o‘rganishga harakat qiladi. Bu holatda o‘quvchi o‘z kuchiga ishonish hissiyoti uyg‘onadi. Ana
shunday jarayonni nazorat qilish va uni sistemalashtirishda o‘qituvchi o‘z mahoratiga tayanishi
hamda o‘quvchining bajarayotgan topshiriglarini tahlil qilib, ragbatlantirib turishi lozim. CHunki
rag‘batlantirish o‘quvchiga ishonishga, unda bo‘lgan ijobiy qobiliyat va fazilatlarning kuchini
e’tirof etishga asoslangan.

Har bir kimyo darsi ijodiy jarayon hisoblanadi. O‘qituvchi dars jarayonini tashkil etishda
o‘quvchilarning bilim darajasiga tayangan holda foydalanadi, hamda o°‘quvchilar bilimini
baholashda havola etilayotgan kompyuter ragbatlantirish usulidan har bir darsda foydalanish
mumkin. Dastlab kimyo fanidan o‘tilishi rejalashtirilgan mavzu haqida o‘quvchilarga ma’lumot
beriladi. O‘tgan mavzuni so‘rashda, darsni mustahkamlashda o‘quvchilar bilimini baholash
magsadida savollar beriladi va berilgan javoblar orqali kompyuter yordamida rag‘batlantish
usulidan foydaniladi. Agar o‘quvchi savolga to‘g‘ri javob bersa, ekranda “Ofarin” degan yozuv
chigadi va quyidagicha she’riy tarzda rag‘batlantiriladi:

Hayot go‘zal qachonki, Javoblaring mukammal,

Bilimga bo‘lsang tashna Topding savollar sirin.

Umring boqiy qachonki, Shuning uchun mukofot,

Kitobga bo‘lsang oshna Yuz ofarin, ming ofarin!

O‘qituvchi: davriy sistemadan metallar va metalmaslarga misollar keltirgan holda ularning
xossalarini taqqoslang - deb o‘quvchilarga murojaat giladi. Bunda to‘g‘ri javob bergan o‘quvchini
“Barakalla” deb rag‘batlantirish uchun kompyuterdan “Barakalla” kodini ochadi:

A’lochi bo‘lay desang, Bilimingga munosib,
Bilim ol, o*qi kitob. Baho bordir sarala.
Ilm bir sarchashmadir, Yana bilim egalla,
Kitob esa bir oftob. Guruh der:barakalla!

O‘quvchi: qaysi o‘quvchi 1 daqgiqa ichida 10 ta istalgan moddaning molekulyar massasini
doskada to‘g‘ri yoza olsa, kompyuterdan “Tasanno” kodi orqali rag*batlantiriladi:

Biliming juda raso

Kimyogar bo‘lishga mos

Shijoating beqiyos

Deymiz senga tasanno!

Agar o‘quvchi noto‘g‘ri javob bersa yoki darsda munozarada ishtirok etmasa, bunday
o‘quvchilarga “Toshbaqa bo‘lmang”, “Ziyraklikni oshiring” deb tanbehnoma berib, ekranda
ogohlantirish she’ri namoyon bo‘ladi.

Bilmasvoylik bilsang zarar,

Bilimli quchar zafar

Yalqov bo‘lma bundagqa,

Demasinlar toshbaqa.

O‘qituvchi kimyo darslarini qizigarli o‘tkazish uchun topishmoqlardan foydalanish ham
yaxshi samara beradi. O‘quvchi topishmoqga to‘g‘ri javob topsa, ekran orgali “Guldasta” hadya
etish mumkin.

Sen o'zinga aro berguncha

Kitoblarni o"qigin bilgin

Aytib qo'yay yaxshi maslahat

Qovurilgan baliq yeb turgin

Shunda aqling tiniglashadi

Bu xossani sen bilib qo’ygin. (P-fosfir)

Har ganday rag‘batlantirish pedagogik talablarni hisobga olgan holda qo‘llanishi lozim,
ya’'ni rag‘batlantirish haqiqiy xizmatga muvofiq bo‘lishi, ketma-ket bo‘lmasligi, haddan tashqari
magqtash, boshga o‘quvchilarga taqqoslab ularni kamsitishga yo‘l qo‘ymaslik, rag‘batlantirishga
bo‘lgan o‘quvchanlikni bo‘shashtirmaslik kabi shartlarga rioya qilinishi lozim. Demak, dars
samaradorligini oshirishda va o‘quvchini kimyoviy bilimini baholashda hamda fanning gqiziqarli
ma’lumotlari bilan tanishtirib borishda axborot texnologiyasidan foydalanish maqsadga
muvoftiqdir.

